
АБ’ЯВА

Апошнія перамогі футбольнай каманды “ БАТЭ” ў гульнях з найлепшымі еўрапейскімі клубамі  выклікалі шмат развагаў 
не толькі ў футбольным асяроддзі, але, як для мяне, сталі сведчаннем нейкіх глыбінёвых невыказных спадзяванняў бела-
рускага народу на еўрапейскую інтэграцыю.  Выйшаўшы за рамкі звычайнага спартовага дасягнення, трэнер Ганчарэнка і 
ягоныя гульцы неўсвядомлена супрацьпаставілі сябе ўсёй існай на Беларусі палітычнай сістэме, і што самае галоўнае – не 
толькі ў сферы спорту.

Прызвычаіўшыся прысабечваць сабе ўсе 
спартовыя перамогі, улада не разгубілася 
і ў выпадку з дасягненнямі барысаўскага 
клубу – тэлевізійныя каналы напоўніцу 
выкарасталі магчымасці ідэалагічнай 
прамыўкі мазгоў. Склалася такое ўражанне, 
быццам бы перамаглі не беларускія 
футбалісты, а перамогу атрымала створа-
ная тут рэжымам ідэалогія. Па сваім эйфа-
рыстычным стане паказаная па БТ карцінка 
вельмі нагадвала вядомы за Саветамі ло-
зунг: “ Вораг не пройдзе – перамога будзе 
за намі”. Асаблівую істэрычнасць усёй гэтай 
піяр кампаніі надавала і тое, што  адбы-
валася яна якраз напярэдадні няўдалага 
матчу сборнай Беларусі са зборнай Іспаніі. 
Аднак тэлівізійнай мабілізацыі не хапіла 
ні для футбалістаў сборнай, ні для ейных 
патэнцыйных заўзятараў. Пара выпушча-
ная ў эфірнае паветра не дала аніякага 
плёну. Чаму ж тады заўважны плён ёсць 
у несталічнага клуба “ БАТЭ” і чаму іхнія 
перамогі набліжаюць крах рэжыму?

Справа ў тым, што абедзьве, здавалася 
б, несапастаўляльныя зьявы маюць абса-
лютна розную прыроду. Рэжым Лукашэнкі 
народжаны настальгіяй па СССР, “БАТЭ” 
– прагай пераменаў. Рэжым не здольны 
змяняцца, то бок развівацца, дасягненні 
“БАТЭ” заўважныя няўзброеным вокам. 
Рэжым палохаецца еўраінтэграцыі, “БАТЭ” 
ўжо інтэграваўся  ў  спартовую Еўропу 
на розных узроўнях (сталы ўдзельнік 
еўрапейскіх турніраў, займаецца купляй і 
продажам гульцоў, у камандзе працуюць 
замежныя спецыялісты, праца з клубам, 
фанатамі, заўзятарамі, рэклама збудава-
ныя па еўрапейскіх стандартах…). Рэжым 
знаходзіцца на ўтрыманні і залежыць ад 
свайго расейскага спонсара, “БАТЭ” сам за-

рабляе грошы і жыве з уласнае працы. Рэ-
жым разьядноўвае нацыю, “БАТЭ” гуртуе яе. 
Рэжым мае адмоўны імідж у Еўропе, “БАТЭ” 
– станоўчы.

А цяпер колькі словаў пра іхніх лідэраў. 
Нават чыста знешне яны – антаганісты. 
Іхнія прыхільнасці разьядноўваюць іх кан-
чаткова: футбол і хакей як незлучальныя 
свядомасныя сістэмы. Прывабны сваім ад-
крытым тварам Віктар Ганчарэнка выклікае 
давер. Ён – прадстаўнік новай трэнерскай 
генерацыі, малады амбітны спецыяліст, дзя-
куючы здольнасцям якога каманда паверы-
ла ў свае сілы, пазбавілася правінцыйнасці 
і комплексу гідкага качаня. Спадар Ганча-
рэнка на ўзроўні свайго клубу перамог тыя 
перашкоды, якія замінаюць беларусам па-
чувацца ў Еўропе роўнымі сярод роўных. 

Функцыянаванне футбольнага клубу  не-
чым нагадвае дзяржаўнае ўтварэнне, з 
той толькі розніцай, што Ганчарэнка ў 
адрозненні ад Лукашэнкі не падмяняе са-
бой працу іншых чальцоў каманды. У кож-
нага свае функцыі і задачы, якія ніколі б 
не выконваліся, калі б не было даверу, які 
мацуе і прыносіць плён. Ганчарэнка раз-
умее, што нельга выйграць з-пад палкі: Лу-
кашэнка ж перакананы, што толькі  гэткім 
чынам і магчыма збудаваць дабрабыт для 
тутэйшага чалавека. Выходзіць у адзін і той 
жа час жывуць яны ў розных жыццёвых 
вымярэннях, а раз так, то – значыць нешта 
зьмяняецца. І гэтыя зьмены непадуладныя 
існай тут палітычнай сістэме.

І яшчэ колькі словаў пра прыўладнага 
хакеіста з сялянскай постаццю. Чаму 
менавіта хакей, а не футбол стаў 
дзяржаўным відам спорту нумар адзін? 
Усё да банальнасці проста: па-першае, у 
СССР хакей у адрозненні ад футболу быў 

спортам №1( як у закладніка чырвонага 
рэжыму ў Лукашэнкі папросту не было вы-
бару); па-другое, для вясковага хлопца ха-
кей з ягонай далёка не таннай экіпіроўкай 
быў нечым недасягальным, таму стаўшы ў 
стырна зьявілася магчымасць пазбавіцца 
дзіцячых комплексаў і атрымаць недаа-
трыманае; па-трэцяе, для непрафесіянала 
наяўнасць хакейнага рыштунку дадаюць 
абароненасці, кампенсуюць недахоп май-
стэрства і прадстаўляюць несувымерную ў 
параўнанні з футболам магчымасць гульні 
без правілаў( балазе суддзя заўжды будзе 
на баку мацнейшага тым больш асабліва 
тады, калі той пры ўладзе)…

І ўсё ж ёсць адзін важкі момант, які не 
дазволіць барысаўскім футбалістам дасяг-
нуць значных поспехаў на міжнароднай 
арэне. Я думаю, многія заўважылі, што на 
Беларусі ёсць знаныя ў свеце спартоўцы, 
якія высока ўзняліся ў сусветных рэйтынгах, 
але няма сталых дасягненняў у камандных 
відах спорту. І гэтаму ёсць свае лагічныя 
тлумачэнні: акрамя пэўнай нацыянальнай 
здатнасці да таго ці іншага віду спорта, тут 
яшчэ вельмі важным выступае нацыяналь-
ны складнік. Няма ў свеце касмапалітычных 
дзяржаваў, таму нацыянальная( чытай 
моўная, культурна-гістарычная) самасвя-
домасць па-ранейшаму толькі і здольная 
з’ядноўваць пэўны народ дзеля дасягнення 
тых ці іншых станоўчых вынікаў, у тым ліку 
і спартовых. На жаль, барысаўскія кіраўнікі, 
жывучы ў дэнацыялізаванай дзяржаве, 
не ўсведамляюць важкасць гэтага кампа-
ненту. Таму і не здолелі барысаўцы годна 
згуляць з іспанскай “ Валенсіяй”, у гульцоў 
якой Іспанія – у крыві.

Рэдактар.  

 “БАТЭ” СУПРАЦЬ ЛУКАШЭНКІ

Паводле віцебскага апазыцыянера Барыса Хамай-
ды, сцяг быў вывешаны на электрычных дратах над 
вуліцай Церашковай.

Да сцягу была прымацавана цыдулка:
«Да 130-х угодкаў Якуба Коласа. Гэтыя радкі я памятаю з 

дзяцінства:
Я — мужык, а гонар маю,
Гнуся, але да пары.
Я маўчу, маўчу, трываю,
Але скора загукаю:
«Стрэльбы, хлопчыкі,   

            бяры!»
Гэтыя словы павінны памя-

таць тыя, хто памылкова мяр-
куе, што беларусаў магчыма 
гнуць бясконца. Жыве Бела-
русь! Жыве вечна! Мірон».

130-я ўгодкі нараджэння Якуба Коласа будзе святкацца 
3 лістапада.

Паводле “ Радыё Свабода”.

•	 Каб	 атрымліваць	 кож-
ны	 нумар	 газеты	 «Покліч	
волі»	 паведаміце	 рэдакцыі	
аб	 гэтым.	 Калі	 не	 жадаеце	
атрымліваць,	то	таксама	па-
тэлефануйце	ў	рэдакцыю.

•	 Рэдакцыя	 «Покліч	
волі»	 	 змяшчае	 бясплатныя	
абвесткі	 чытачоў	 выдання.	
Дзеля	 размяшчэння	 абвесткі	
патэлефануйце	ў	рэдакцыю.

•	 Калі	 парушаны	 вашы	
правы	 спажыўца,	 працаўніка,	
то	даем	эфектыўныя	парады	
па	абароне	права	 і	пошуку	бя-
сплатных	юрыстаў.	Звяртай-
цеся	на	адрас	газеты	«Покліч	
волі».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	
Словам,	сувенірам.

МЕРКАВАННЕ

АКЦЫЯ СУПРАЦІВУ

У ВІЦЕБСКУ МІРОН 
ІЗНОЎ ВЫВЕСІЎ 
CЦЯГ

ЗОНА СВАВОЛЬСТВА

Яблычны 
сезон у 
разгары

ЖЫВІ ЯК ГАСПАДАР

На сёння Віцебская ўніверсальная 
база закупіла ў насельніцтва больш 200 
тонаў  яблыкаў пры плане 600. Прыёмна-
нарыхтоўчыя пункты спажыўкааперацыі 
перайшлі на падоўжаны графік пра-
цы. Нароўні з нарыхтоўчымі пунктамі, 
закупкамі ў гаспадароў прысядзібных 
участкаў займаюцца крамы 
ўніверсальнай базы ў населеных пун-
ктах. У вёсках, дзе няма стацыянарных 
гандлёвых аб‘ектаў, працуюць раз‘язныя 
нарыхтоўшчыкі. 

Пяць машынаў штодня, у тым ліку і ў 
выходныя дні, выязджаюць на раён. Як 
запэўніваюць кааператары, прыедуць як 
за адным мяшком, так і за больш важкім 
ураджаем. Пры неабходнасці і тарай 
(мяшкамі) забяспечаць.

Патрэбкааператарам з Замасточча, Во-
ласава і Заронава спасылацца на дэфіцыт 
яблыкаў не даводзіцца. Адтуль паступа-
юць важкія партыі садовай прадукцыі. 
Самастойна вяскоўцам перапраца-
ваць шчодры ўраджай складана. І для 
шматлікіх садоўнікаў-аматараў яблычнае 
багацце становіцца праблемай, да вы-
рашэння якой далучаюцца патрэбкаа-
ператары. У  насельніцтва закупляецца і 
«апад», і таварныя яблыкі. Закупны кошт 
на якасныя здымныя плады 3000 рублёў, 
на апад – 500 рублёў за кілаграм. Апошнія 
ідуць на перапрацоўчыя прадпрыем-
ствы. У прыватнасці, універсальная база 
пастаўляе яблыкі на садавінагароднінны 
камбінат і вінаробчы завод ААТ «Вітвін».

Ян Сведка.

Меркаванне грамадскасці 
іх не цікавіць

Музей быў зачынены 12 
ліпеня, у першы дзень «Славян-
скага базару». Тады на дзвярох 
установы культуры зьявілася 
абвестка пра тое, што музэй «за-
чынены па тэхнічных прычы-
нах», а тым часам супрацоўнікам 
загадалі цягам двух дзён 
вызваліць памяшканне.

Цяпер стала зразумела, што 
праца музею не адновіцца. Усе 
экспанаты, якія тут былі, пера-
дадзеныя ў Віцебскі абласны 
краязнаўчы музей. Гісторыя 
ўнікальнага для Беларусі музею 
налічвае 19 гадоў. Ён быў адчы-
нены 22 ліпеня 1993 году. Цікава, 

што дзень адкрыцця музею так-
сама супаў з першым днём «Сла-
вянскага базару».

Аснову экспазыцыі музею 
складалі прадметы, сабраныя 
славутым калекцыянерам Іванам 
Галькевічам (1898-1976). Яго-
ная ўдава перадала ў дар музэю 
каля 7 тыс. экспанатаў – гэта 
амаль палова прадметаў, што 
былі выстаўленыя для паказу. 
Апроч таго, у музэі пастаянна 
праводзіліся адмысловыя вы-
ставы з калекцыяў прыватных 
асобаў, ладзіліся сустрэчы з 
калекцыянэрамі.

Ян Сведка.

Якраз праз тры месяцы пасля закрыцця адзінага ў краіне 
Музею прыватных калекцыяў Віцебскі аблсавет прыняў 
рашэнне пра рэканструкцыю будынку музэю пад адмысло-
вы службовы жылы дом. 

Адзін з кіраўнікоў кампаніі «Гава-
ры праўду» Сяргей Вазняк паведаміў, 
што Офісы дэпутатаў Грамадзянскай 
Дамовы маюць амбіцыйныя планы: 
“  Паколькі прызначаныя дэпутаты 
на ўсіх узроўнях не працуюць, мы ў 
гэтых умовах хочам, каб Офіс стаў 
альтэрнатыўным цэнтрам – месцам, 
куды людзі маглі б прыходзіць са 
сваімі праблемамі ды ідэямі. Таму што 
выбаршчык, як правіла, не ходзіць у 
мясцовы Савет да свайго дэпутата, бо 
ня бачыць у ім цэнтар улады. А тут буд-
зе назапашвацца інфармацыя, аказ-
вацца юрыдычная дапамога…”.

Грамадзянская Дамова будзе за-
ключацца толькі з тымі людзьмі, 
хто прыйдуць не проста скардзіцца 
на ўладу, але самі будуць гатовыя 
ўдзельнічаць у вырашэнні праблемы. 
“ Мэтавая аўдыторыя Офісу – гэта но-

вая большасьць Беларусі”, – заявіў Ваз-
няк, удакладніўшы, што адносіць да яе 
грамадзянаў, незадаволеных і ўладай, 
і апазыцыяй. Амбітнасць задач Офісаў 
складаецца і ў тым, што на мясцовых 
выбарах вясной 2014 г. актывісты пла-
нуюць выставіць на аснове Грамадзян-
скага Дагавору да тысячы кандыдатаў у 
дэпутаты. “ У Віцебскія гарадзкі і аблас-
ны Саветы – па некалькі дзясяткаў ча-
лавек”, – удакладніў Вазняк.

“ Наша задача – падтрымліваць 
палітычны градус, які, як правіла, у 
нас у краіне падае вельмі нізка пасля 
кожнай выбарчай кампаніі. Таму што 
Лукашэнка зрабіў вельмі вялікае зло 
для нашай краіны: людзей адлучылі 
ад палітыкі. Чалавек сышоў у сябе. 
Праявіць актыўнасць, праявіць сябе 
як сацыяльны суб’ект – мы гатовыя ў 
гэтым дапамагчы”, – сказаў на закан-

чэнне Сяргей Вазняк, паабяцаўшы, 
што актывісты Офісу зробяць усё, каб 
“ гэтыя вось прызначаныя дэпута-
ты яшчэ пашкадавалі аб тым, што іх 
прызначылі”.

Сяргей Парсюкевіч:” Мы стараем-
ся вырашаць канкрэтныя праблемы 
канкрэтных людзей. І паркоўка на Це-
рашковай, і пешаходны пераход на 
Смаленскай, прыкладаў шмат. І ў 80% 
выпадкаў праблемы гэтыя ўдавалася 
вырашыць. І людзі пачынаюць ба-
чыць, што ў горадзе ёсьць сіла, якая 
прадстаўляе іх інтарэсы… Я апошні 
год і так працую амаль як дэпутат мяс-
цовага Савету. Людзі звяртаюцца да 
мяне, а не да прызначаных дэпутатаў. 
Значыць, будзем і далей працаваць на 
падтрымку людзей, для таго, каб жыц-
цё ў краіне і Віцебску стала лепшым”. 

Ян Сведка.

Сялянска-фермерская гаспадарка «Вармас» нарошч-
вае вытворчасць бульбы і гародніны, але для  забеспя-
чэння захаванасці прадукцыі ў поўным аб‘ёме да вясны 
ў існага зараз сховішча не хапае а ні плошчаў, а ні неаб-
ходных тэхналагічных умоваў. 

Улічваючы гэтую акалічнасць фермер Віктар Багачоў 
узяўся за ўзвядзенне новага,  сучаснага,  з рэгуляваным 
мікракліматам сховішча. Аб‘ект у стадыі будаўніцтва, а калі 
ўвойдзе ў лад, гатовы будзе прыняць парадку 7 тысячаў 
тонаў  гародніны.

А пакуль у існым сховішчы складуецца бульба, капуста, 
морква, буракі. З апошніх гектараў паступае лук, якога са-
брана 1240 тон пры ўраджайнасці з кожнага гектара па 310 
цэнтнераў.

Адначасова з закладкай на зіму, гародніна рэалізуецца 
праз гандлёвую сетку Віцебску.

Паводле заключаных дамоваў, гаспадарка здольная ў 
поўным аб’ёме забяспечыць гандлёвыя прадпрыемствы 
бульбай і гароднінай да самай вясны.

Ян Сведка.

З прыцэлам на 
будучыню

Прэзентацыя адбылася 11 кастрычніка. Офіс дэпутатаў Грамадзянскай Дамовы  – новы  праект кампаніі 
«Гавары праўду». Усяго на Беларусі будзе адкрыта 18 гэткіх офісаў. Яны будуць працаваць у тых рэгіёнах, дзе 
кампаніяй «Гавары праўду» былі падтрыманыя кандыдаты ў дэпутаты Палаты прадстаўнікоў 5-га скліканьня. 
Офіс дэпутатаў Грамадзянскай Дамовы ў Віцебску пакуль што складаецца з трох удзельнікаў электаральнай 
кампаніі – Лідзіі Сагідулінай, Сяргея Парсюкевіча і Аляксандра Мікуліна.

Прэзентацыя чарговай 
ініцыятывы кампаніі 
“Гавары праўду”

ПАДЗЕІ

ЖЫВІ ЯК ГАСПАДАР

Гарэлка да дабра не 
давядзе

Мінулай восенню 30-гадовы  грамадзянін Расійскай 
Федэрацыі быў дэпартаваны з Рэспублікі Беларусь 
тэрмінам на адзін год. На Віцебшчыне ў яго застала-
ся грамадзянская жонка з непаўнагадовай дачкой на 
руках. Неўзабаве сям‘я звязалася з высланым гора-
бацькам.

Незаконная жонка паведаміла, што малая захва-
рэла. Нягледзячы на забарону перасякаць расійска-
беларускую мяжу, мужчына, прасякнуты бацькаўскімі 
пачуццямі, адправіўся адведаць сваё дзіця.

Па прыездзе трохі супакоіўся: малая ішла на папраўку. 
Гэту добрую навіну мужчына вырашыў падзяліць з прыя-
целем. Спажыўшы ладна спіртнога, вырашыў наведацца 
да цешчы на бліны.

Толькі цёплай сустрэчы не атрымалася. Як той казаў, 
цвярозы п‘янаму не таварыш. Неразуменне прывяло да 
сваркі, падчас якой зяцёк не проста выклаў увесь наяўны 
слоўнікавы запас нецэнзурнай лаянкі, але і напрыканцы 
яшчэ разбіў і акно. Каб уціхамірыць яго, цешча выклікала 
міліцыю. Раз‘юшанага дэбашыра даставілі ў райаддзел 
унутраных спраў, дзе і склалі адміністрацыйны пратакол. 
Ноч 30-гадовы  мужчына правёў у ізалятары часавага 
ўтрымання.

На раніцу ад вячэрняга буянства не засталося і следу. 
Супрацоўнікі РАУС растлумачылі, што ў стаўленні яго буд-
зе вырашацца пытанне пра ўзбуджэнне крымінальнай 
справы. Той пускаецца на ўцёкі, спрабуе схавацца ў ад-
ной з вёсак раёна, але ўсе спробы пагуляць у хованкі 
аказаліся дарэмныя. Участковы выйшаў на след уцека-
ча. Неўзабаве ён ізноў даваў сведчанні ў райаддзеле 
ўнутраных справаў.

За тры дні, якія заезджы госць прабыў на прыдзвінскай 
зямлі, абраная ім жа самім дарожка завяла яго ў суд 
Віцебскага раёна. За знаходжанне на тэрыторыі краіны 
замежнага грамадзяніна, высланага з Рэспублікі Бе-
ларусь, да заканчэнння тэрміну забароны ўезду, пры 
адсутнасці прыкмет злачынства ч. 2 ст. 371 УК РБ, быў 
вынесены абвінаваўчы прысуд: арышт тэрмінам на 6 
месяцаў і прымусовае лячэнне ад хранічнага алкагалізму.

Якаў Дрозд.

Суд Чыгуначнага раёну Віцебску пакараў 15 кастрычніка вядомага віцебскага апазіцыянера Барыса Хамайду 
штрафам у 2 базавыя велічыні за тое, што той бараніў герб Віцебскай вобласьці ад нападу загадчыцы прадукто-
вай крамы “Веста”… Справу разглядала суддзя Алена Цыганкова. 

Дарэчы, менавіта яна 3-га верась-
ня аштрафавала Хамайду на 400 
тысячаў рублёў за несанкцыянава-
нае пікетаванне, калі той ля “Сіняга 
дому” ў Віцебску заклікаў байкатаваць 
парламенцкія выбары.

Пазоўнік Наталля Беліжэнка – за-
гадчыца крамы №87 ААТ “Веста” 
(вул. Леніна, 28) своечасова ў суд не 
зьявілася, таму разгляд справы пачаўся 
без яе. 

Паводле пратаколу, Б. Хамайда “6 
верасьня ў грамадзкім месцы ў ад-
каз на заўвагу Беліжэнкі паспрабаваў 
штурхнуць яе і схапіў за руку, чым 
парушыў грамадзкі парадак і спакой 
грамадзянаў”. Барыс Хамайда з пра-
таколам не згадзіўся. Сказаў, што “не 
было ніякага парушэньня грамадзкага 
спакою, ніякіх хуліганскіх матываў так-
сама не было”. 

Расказаў, што на тым месцы, дзе ён 
стаіць ужо шмат гадоў, ніколі не вялося 
ніякага гандлю. Канфліктаў з пазоўніцай 
ніколі не меў, але тая часта бурчэла 
нешта, праходзячы міма. “Я заўсёды 
маўчаў. Што ёй скажаш?.. Савецкі ча-
лавек…” А ў той дзень яна заявіла, што 
будзе ладзіць тут вынасны гандаль. Я 
бараніў герб Віцебскай вобласьці. Калі 
яна не паважае бел-чырвона-белы 
сьцяг – гэта яе справа, яна ж ‘савок’, але 
там быў сымбаль вобласьці… Я не шка-
дую і не раскайваюся,” – патлумачыў у 
судзе Хамайда. 

Спадарыня Беліжэнка зьявілася ў 
суд праз паўгадзіны пасля таго, як ёй 
патэлефанавала сакратарка суду. Увесь 
гэты час суд чакаў. Перапынку суддзя не 
абвяшчала, хаця сама разам з сакрата-
ром сышла з залі паседжаньня. Пазней 
сакратарка паведаміла, што пазоўнік на 
бальнічным, але абяцала прыйсьці…

Зьявіўшыся, Наталля Беліжэнка 
патлумачыла, што вынесці 6 верас-
ня столікі для гандлю яе абавязала 
ўпраўленне гандлю. 

На пытанне суддзі, чаму нельга было 
карыстацца столікамі, якія звычайна 
стаяць за вуглом будынку пад навесам, 
адказала, што тыя столікі ўжо прыбралі, 
бо было халодна. На пытанне, чаму не 
гандлявалі на вынесеным століку, ад-
казала спачатку, што не было лішняй 
прадавачкі, а потым, што гэта мусіў 
быць дадатковы столік для пакупнікоў. 
Маўляў, яны, купіўшы ў краме вады, 
маглі выйсці пасядзець ды выпіць. “І 
гэта называецца “вынасны гандаль”?..” – 
задала рытарычнае пытанне суддзя.

Паводле слоў Беліжэнкі, “гэты 
таварыш са сваім абсталяваннем 
перашкаджаў наведнікам крамы, груз-
чыкам ды дворнікам, бо стаяў у метры 
ад уваходу ў краму”: “Натоўпы яго-
ных аднадумцаў збіраюцца, кідаюць 
паперкі, засмечваюць тэрыторыю…” 
Распавяла, што ніколі не цікавілася, што 
там у яго на століку: “Нейкія рэкламныя 
выданні, па-мойму”. Паводле Беліжэнкі, 

Хамайда схапіў яе за руку і пацягнуў: 
“Мяне ніхто ў жыцьці так за руку не 
хапаў”.

Барыс Хамайда назваў паказанні 
Беліжэнкі хлуснёй: ён нікому не 
перашкаджаў, бо стаіць на тым самым 
месцы не адзін дзень, а ўжо шмат гадоў, 
і столік з беларускамоўнымі выданнямі 
ставіць на адлегласці трох мэтраў ад 
уваходу. Ён таксама заявіў хадайніцтва 
аб каб запатрабаванні судом у міліцыі 
аховы грамадзкага парадку запісаў 
з камэраў назіраньня, каб давесці, 
што ніякіх хуліганскіх учынкаў у той 
дзень не рабіў. Суддзя хадайніцтва не 
задаволіла. 

Зноў не абвясціўшы перапынку, 
суддзя Цыганкова на некаторы час 
пакінула залу паседжання. Следам за 
ёй з залы выйшла Беліжэнка, а праз 
пяць хвілінаў, задаўшы яшчэ некалькі 
пытанняў удзельнікам працэсу, суддзя, 
нібыта паміж іншым, абвесьціла, што 
Хамайдзе прысуджаны штраф у паме-
ры дзвюх базавых велічынь (200 тыс. 
рублёў) за парушэньні арт. 17.1 КоАП. 
Хамайда заявіў у судзе, што не збіраецца 
ані абскарджваць рашэнне суду, ані вы-
плачваць штраф. І ў прысутнасці суддзі 
папрасіў загадчыцу прадуктовай кра-
мы наступным разам адразу выклікаць 
міліцыю, а не чыніць супраць яго незра-
зумелых правакацыяў.

Якаў Дрозд.

НАША ПРАВА

ЧАРГОВЫ ШТРАФ БАРЫСА ХАМАЙДЫ

У ЦЭНТРЫ ЎВАГІ Магістраль уведзена ў эксплуатацыю
Уводзіны ў эксплуатацыю 

магістралі, якая адпавядае 2-й 
тэхнічнай катэгорыі і гарантуе  бя-
спеку і камфортнасць руху, сталі 
сапраўдным падарункам не толькі 
гараджанам, але і аўтаўладальнікам. 
Транспартнай артэрыі такой якасці 
вакол абласных цэнтраў у Беларусі 
пакуль няма. 

Гэтую выдатную аб‘язную 
шашу збудавалі працаўнікі ААТ 
«Дарожна-будаўнічага трэста 
№1, г.Віцебска». З 28 верасня 
вялікагрузнаму  транзітнаму транс-

парту дарога ў Віцебск зачынена. 
Паўднёва-заходні абыход дазволіць 
«разгрузіць» горад ад плыні буй-
натанажных фур, якіх парадку 
сямі тысячаў штодня праходзіла 
праз абласны цэнтр, а таксама 
скараціць шлях ад 15 да 20 тысячаў 
легкавікоў, што рухаліся з боку 
Смаленска на Менск, Полацак і ў 
зваротным кірунку. Зараз кіроўцы, 
дзякуючы аўтастрадзе, могуць 
абмінуць гарадскія скрыжаванні 
з іх святлафорамі. Каб кіроўца не 
збіўся са шляху, дарогу на новай 

трасе яму паказваюць больш за 500 
дарожных знакаў. Увод у эксплуата-
цыю транспартнай артэрыі павінен 
значна  палепшыць і экалагічнае 
становішча ў горадзе.

Будаўніцтва аб‘язной дарогі, якое 
доўжылася больш за тры гады, было 
злучана з немалымі цяжкасцямі. На-
прыклад, дарожнае палатно ў нека-
торых месцах даводзілася пракла-
даць праз багністую мясцовасць. 
Да таго ж дарожнікам прыйшлося 
пабудаваць два масты – праз Заход-
нюю Дзвіну і Лучосу. Дарога ўяўляе 

сабой дзве паласы ў кожным 
накірунку і мае ўмацаваную абочы-
ну. Уздоўж магістралі знаходзяцца 
стаянкі для аўтамабіляў, пункты 
прыпынку. Аднак наяўнага прыда-
рожнага сэрвісу пакуль недастатко-
ва, хаця зараз ёсць усе перадумовы 
для яго далейшага развіцця. Мяс-
цовасць уздоўж трасы была акуль-
турана, а  землі разараныя.

З уводам у эксплуатацыю транс-
партнай магістралі ў аграрнікаў 
Віцебскага раёна і, у першую чаргу 
ААТ «Рудакова», з‘явіліся дадатко-

выя плошчы пад сяльгаскультуры.
Шлях да населеных пунктаў, якія 

раней былі адарваныя ад вялікай 
дарогі, зараз стаў карацейшы, 
а значыць палепшылася якасць 
транспартнага забеспячэння. 
Участак паўднёва-заходняга абы-
ходу – гэта толькі частка прагра-
мы па развіцці дарожнай галіны 
паўночнага регіёну. У перспекты-
ве горад  Віцебск мае быць узяты 
дарожнікамі у кальцо.

Якаў Дрозд.

КРЫМІНАЛ

Напрыканцы верасня адбылося ўрачыстае адкрыццё аўтамабільнага руху па паўднёва-заходнім абыходзе вакол абласнога цэнтра – уведзены ў эксплуатацыю чацвёрты з пабудава-
ных за апошнія гады ўчасткаў аб‘язной дарогі працягласцю амаль 25 кіламетраў, ад в. Дымаўшчына да населенага пункта Дыманова.

ЛІДАР РУХУ «ЗА СВАБОДУ» АЛЯКСАНДР МІЛІНКЕВІЧ ЛІЧЫЦЬ НАТУРАЛЬНЫМ ПРАЦЭС ПАЛІТЫЗАЦЫІ ГРАМАДСКІХ АБ‘ЯДНАННЯЎ У БЕЛАРУСІ. ПРА ГЭТА ЁН 
ЗАЯВІЎ, ВЫСТУПАЮЧЫ 20 КАСТРЫЧНІКА НА СПРАВАЗДАЧНА-ВЫБАРНАЙ КАНФЕРЭНЦЫІ АРГАНІЗАЦЫІ Ў МІНСКУ.

«СТОП БУЛЬБАШЪ ХОЛЛ!»
На сайце онлайн-пэтыцый 

change.org  пачаўся збор 
подпісаў пад зваротам да 
старшыні Менскага аблвыкан-
каму, міністра культуры і генэ-
ральнага пракурора Беларусі 
з патрабаваньнем спыніць 
будоўлю «Бульбашъ Холу» на 
месцы пахаваньня дзясяткаў 
тысяч беларусаў, расстраля-
ных сталіністамі ў Курапатах.

«Мы патрабуем спыніць 
будаўніцтва бардэля з на-
звай „Бульбаш-хол“, якая 
абражае беларускую нацыю, 
на месцы ўрочышча Кура-
паты, якое афіцыйна прыз-
нана гістарычна-культурнай 
каштоўнасьцю.

Мы таксама патрабуем пры-
цягнуць да адміністрацыйнай 
і крымінальнай адказнасьці 

заказчыка будаўніцтва СТАА 
„БелРэстІнвэст“, арганізацыю 
„Наша рэстаранная група“, 
ТАА „Белнаватэкс груп“ і ад-
казных службовых асобаў, 
якія дапусьцілі будаўніцтва 
гэтага аб’екта.

Да забаўляльных установаў 
зараз актыўна вядуць падзем-
ныя камунікацыі — водапра-
вод, каналізацыю, электрыч-

ныя і тэлефонныя кабэлі... Ня 
выключана, што пры гэтым 
могуць патрывожыць брацкія 
магілы», — гаворыцца ў 
пэтыцыі, якую паводле стану 
на 25 кастрычніка падпісалі 
250 чалавек.

Акцыю «Стоп Бульбашъ 
Холл!» пачалі таксама ў Фэйс-
буку. 

Валер Каліноўскі.

У ІНТЭРНЭЦЕ ПАЧАЛІСЯ АКЦЫІ СУПРАЦЬ БУДОЎЛІ ЗАБАЎЛЯЛЬНАГА КОМПЛЕКСУ ЛЯ КУРАПАТАЎ

АНТЫБЕЛАРУСКАСЦЬ

— Што вы думаеце наконт будаўніцтва 
забаўляльнага комплексу «Бульбашъ-
холл» каля ўрочышча Курапаты?

— У краіне, дзе ўлада праводзіць анты-
беларускую палітыку, гэта не можа быць вы-
падковасцю — гэта сістэматычная праява 
антыбеларускай палітыкі, праяўленне этна-
цыду. На жаль, гэта не адзінкавы выпадак: 
за апошнія дзесяць гадоў было некалькі 
спробаў знішчыць Курапаты. Самая скан-
дальная спроба, калі ў 2001 годзе будавалі 
аўтастраду, у 2002 годзе зрабілі адвод вады 
пад крыж, выкапалі 40-метровую тран-
шэю і хацелі зрабіць вадасцёкі. І тады пад 
крыжам у Курапатах было балота і твань, 
сябры КХП-БНФ прыйшлі з рыдлёўкамі і за 
адзін дзень засыпалі гэты роў. У 2006 год-
зе быў запраектаваны «Горад Сонца» каля 
самых Курапатаў — гэта быў бы комплекс 
для заможных людзей, прадугледжвалася 
пабудова катэджаў. З цяжкасцю ўдалося 
гэтага пазбегнуць. Трэба адзначыць, што 
грамадскасць, якая бараніла Курапаты, здо-
лела дамагчыся таго, што была створаная 
ахоўная зона вакол. Мала таго, што Кура-
паты прызнаныя помнікам, але існуе зона, 
дзе нельга нічога будаваць і рабіць. І ёсць 
зона рэгуляванай забудовы, дзе можна бу-
даваць не вышэй за адзін-два паверхі, але 
не вызначана, якія функцыі мусяць быць у 
гэтых будынкаў. Акурат гэта і выкарыстаў 
рэжым, там пачынаюць будаваць аб’екты, 
якія супярэчаць мемарыяльнай памяці, па-
вазе да народы і гісторыі. Справа цёмная, 
што там пабудуюць — можа быць, і патаем-
ны бардэль. Хаця, у краіне прастытуцыя пад 
забаронай. Больш за тое, гэты рэстаран у 
праектнай дакументацыі называецца «Буль-
башъ» з цвёрдым знакам — гэта ў першую 
чаргу праява ксенафобіі і нацыянальнай 
нянавісці на бытавым узроўні. Гэта знявага 
нацыянальнага гонару. Толькі за адну такую 
назву трэба падаваць у суд. Але пабудова 
гэтага комплексу — толькі пачатак, плану-
ецца рэалізацыя яшчэ аднаго праекта ганд-
лёвага цэнтра, гэта чарговая знявага нацыя-
нальнай святыні.

— У інтэрнэце разгарнулася дыскусія, 
што людзі ў Заходняй Еўропе жывуць і 
функцыянуюць каля могілак — і нічога 
страшнага не адбываецца. Ці карэктна 
параўноўваць сітуацыю вакол Курапат з 
гэтай практыкай?

— У Заходняй Еўропе няма 
антыеўрапейскага рэжыму: няма антыполь-
скай, антычэшскай улады, няма перасле-
ду за мову, няма такога блюзнерства. Так, 
сапраўды, могуць жыць людзі каля могілак, 
але павінна быць функцыянальнае рэгуля-
ванне такой тэрыторыі. Там не можа быць 
басейнаў, стадыёнаў — гэта рэгулюецца ма-
раллю, традыцыяй у цывілізаваных краінах. 
У Еўропе гэтага няма ў законе, бо рэгулю-
ецца культурай, а ў Беларусі свая культура 
нішчыцца. Няможна ладзіць канкан на тру-
не.

ЗА АДНУ НАЗВУ 
«БУЛЬБАШЪ» ТРЭБА 
ПАДАВАЦЬ У СУД

ДЭМАКРАТЫЧНЫ РУХ

ПАЛІТЫК ЗЯНОН ПАЗНЯК ПАДЗЯЛІЎСЯ 
З ЕЎРАРАДЫЁ МЕРКАВАННЕМ НАКОНТ 
ТАГО, ШТО КАЛЯ КУРАПАТ МОЖА БЫЦЬ 
ПАБУДАВАНЫ ЗАБАЎЛЯЛЬНЫ КОМПЛЕКС 
«БУЛЬБАШЪ-ХОЛЛ».

ДАЛУЧАЙСЯ!

БЕЛАРУСІ НЕАБХОДНА РУХАЦЦА Ў БОК ЕЎРОПЫ
Паводле слоў Мілінкевіча, ён 

«бачыць развіццё «За Свабо-
ду» як грамадска-палітычнага 
руху». Пры стварэнні арганізацыі, 
зазначыў ён, ставіліся «агульныя 
і простыя мэты: дэмакратыя ў 
краіне, незалежнасць Беларусі, 
шлях у Еўропу». «Беларусь, калі 
мы хочам жыць у незалежнай 
краіне, павінна рухацца ў бок 
Еўропы. Рух ва ўсходнім напрам-
ку — гэта страта суверэнітэту», — 
упэўнены палітык.

Аднак сёння, мяркуе Мілінкевіч, 
ні беларусы не гатовы стаць част-
кай Еўропы, ні Еўропа не гатова 
прыняць Беларусь. «Але ў нас 
ёсць усё неабходнае, каб стаць 
часткай Еўропы ў наступным — у 
нас высокая адукацыя, мы маем 
высокі эканамічны патэнцыял. 
Мы ставім сваёй мэтай даць бе-
ларусам больш праеўрапейскай 
інфармацыі і еўрапейскага 
аптымізму», — заявіў лідар Руху 
«За Свабоду».

Ён лічыць важным аб‘яднанне 
апазіцыі. «З аднаго боку, апазіцыя 
давала прыклады, што яна можа 
аб‘яднацца. Фармальна мы гэта 
рабілі, але затым не заўсёды 
працавалі разам», — сказаў 
Мілінкевіч, які на прэзідэнцкіх 
выбарах 2006 года быў адзіным 
кандыдатам у прэзідэнты ад дэ-
макратычных сіл.

Лідар «За Свабоду» нагадаў, 
што з 2007 года апазіцыя яшчэ 
не правяла ніводнага дэмакра-

тычнага кангрэса, дзе маглі б 
абмеркаваць праблемы і выпра-
цаваць агульную стратэгію. А ба-
рацьба ўнутры апазіцыі, на дум-
ку Мілінкевіча, наогул «вельмі 
шкодная».

«Думаю, мы зможам выйсці на 
адзінага кандыдата на наступных 
прэзідэнцкіх выбарах, але гэта 
— не самамэта. Наша мэта — не-
залежная дэмакратычная Бела-
русь», — падкрэсліў палітык.

Пры гэтым Мілінкевіч мяркуе, 

што моцны адзіны кандыдат не-
абходны не толькі на выбарах, у 
якіх бярэ ўдзел Лукашэнка. «На 
выбарах з Лукашэнкам адзіны 
кандыдат неабходны. А калі рэ-
жым упадзе? Ці зможа перамагчы 
менавіта дэмакратычны канды-
дат? На 100% гэта сказаць нель-
га. Папулісты могуць перамагчы, 
прарасійскія кандыдаты», — мяр-
куе лідар Руху «За Свабоду». 

БелаПАН.

ЖЫЦЬ КРАСІВО

ЧАРГОВЫ ШЫК НА ПАЎТАРАМІЛЬЯРДА ЗА 
НАРОДНЫЯ ГРОШЫ

Зыходзячы з заяўленай сумы 
адзін такі «членовоз» абыйд-
зецца абласному бюджэту 
прыкладна ў 55 000 даляраў. 
Па горадзе на 100 кіламетраў 
шляху гэтая машына марнуе 
14,7 літраў бензіну АІ-95. Такім 
чынам, за 1 кіламетр шляху 
чыноўніка пры сённяшніх цэ-
нах жыхары Віцебшчыны за-
плацяць каля 1100 рублёў.

Каб не адцягваць ад дум пра 

патрэбы горада і вобласці, у 
салоне оаблвыканкамаўскага 
аўтамабіля павінна быць кам-
фортна. Згодна з тэндэра 
належную зручнасць “госу-
дарева” чалавека закліканы 
забяспечыць: скураны салон 
Glamour - кошт гэтай опцыі 
каля 2000 даляраў; аздабленне 
пад дрэва Noblesse і магнітола 
2 DIN CD і MP3 - прыкладна па 
200 даляраў. Таксама чамусьці 

павінен быць руль з чатырма 
спіцамі, а ў шклапад‘ёмнікаў - 
блакіроўка ад дзяцей.

Зрэшты, варта адзначыць, 
што гэта параўнальна сціплыя 
запыты. Напрыклад стар-
шыня Віцебскага абласнога 
выканаўчага камітэта Аляк-
сандр Косінец аддае пера-
вагу перасоўванню на Audi 
A8L W12 (на фота) коштам 
больш за 200 000 даляраў. 

12-цыліндравы рухавік губер-
натарскага аўто спажывае ў 
горадзе 18,2 літра безнина АІ-
95 на 100 кіламетраў. Такім чы-
нам шлях губернатара з дома 
да аблвыканкама абыходзіцца 
падаткаплатнікам прыкладна ў 
5400 рублёў.

Сяржук Серабро, 
«Народныя навіны 

Віцебска».

ТЭНДЭР НА ЗАКУПКУ ТРОХ ЛЕГКАВЫХ АЎТАМАБІЛЯЎ АГУЛЬНЫМ КОШТАМ 1,42 МІЛЬЯРДА РУБЛЁЎ АБВЯСЦІЎ ВІЦЕБСКІ 
АБЛАСНЫ ВЫКАНАЎЧЫ КАМІТЭТ. МЯРКУЮЧЫ ПА ТЭХНІЧНЫХ ПАТРАБАВАННЯМ У ЗАЯЎЦЫ, ВІЦЕБСКІЯ СЛУГІ НАРОДА 
ЗБІРАЮЦЦА КАЛЯСІЦЬ ПА ГОРАДЗЕ Ў ПАЎНАПРЫВАДНЫХ SKODA SUPERB 4X4 3.6 FSI.

НЕДАВЕР ЭКСПЕРТАЎ

ЭКСПЕРТЫ НЕ ВЕРАЦЬ ПРАГНОЗАМ МЯСНІКОВІЧА

Урад зробіць усё для ро-
сту валавога ўнутранага пра-
дукту ў гэтым годзе на 5-5,5%, 
запэўніў Міхаіл Мясніковіч. У 
наступным годзе, паводле слоў 
кіраўніка ўрада, ВУП Беларусі і 
зусім павялічыцца на 8,5%, піша 
«Заўтра тваёй краіны».

Эканаміст Леанід Злотнікаў 
скептычна ацэньвае гэтыя пла-
ны ўрада.

- Я не разумею адкуль 
возьмецца рост ВУП у гэтым 
годзе. Пабудаваць у кож-
ным раёне па 10 сучасных 
эфектыўных прадпрыемстваў, 
мадэрнізаваць больш за 
палову дзеючых фабрык і 
заводаў, нерэальна. На гэта 

няма ўласных рэсурсаў. Хіба 
што, як у сталінскія часы, 
прымушаць насельніцтва на-
бываць аблігацыі і такім чы-
нам знаходзіць грошы на 
інвестыцыі.

Але цяпер прымусіць 
насельніцтва да падобнай 
«дабрачыннасці» наўрад ці 
ўдасца. А прыцягнуць з-за 
межаў краіны 4-5 мільярдаў 
даляраў інвестыцый, як 
гэта плануе ўрад, на думку, 
эканаміста таксама нерэальна.

- Нават калі ўлады зной-
дуць грошы на мадэрнізацыю 
прадпрыемстваў, у нас няма 
тэхналогій, абсталявання, неаб-
ходнага колькасці спецыялістаў 

для яе правядзення, - лічыць 
эксперт.

Фармальна паказчыкі па 
валавому ўнутранаму прадук-
ту ўрад можа зрабіць, калі, як 
у мінулыя гады, у краіне зноў 
пачнуць друкаваць велізарная 
колькасць не заробленых гро-
шай.

- Але да рэальнага паляп-
шэнню жыцця беларусаў 
гэта не прывядзе, - перака-
наны былы старшыня Нацы-
янальнага банка Станіслаў 
Багданкевіч. - У гэтым год-
зе прадукцыйнасць працы ў 
Беларусі вырасла прыкладна 
на 3%, а даходы насельніцтва, 
паводле афіцыйнай статыстыкі, 

павялічыліся на 10%. На папе-
ры такое магчыма. Але рэаль-
ны ўзровень жыцця павысіць 
ўсё роўна не атрымаецца, - 
падкрэслівае прафесар.

Па словах эканаміста, для 
ўрада галоўным павінен быць 
не ВУП, а рэнтабельнасць 
прадпрыемстваў, паспяховая 
знешняя гандаль.

- Вал - гэта адміністрацыйны 
паказчык. Ён павінен быць дру-
гарадным ў планах кіраўніцтва 
краіны. Асноўная ўвага неаб-
ходна надаць эфектыўнасці 
эканомікі. Менавіта ад яе зале-
жыць дабрабыт беларусаў, - ад-
значае Станіслаў Багданкевіч.

www.belaruspartisan.org.

«БЮДЖЭТАМ РАЗВІЦЦЯ» НАЗВАЎ ПРЭМ‘ЕР-МІНІСТР БЕЛАРУСІ ПРЫНЯТЫ ПАЛАТАЙ ПРАДСТАЎНІКОЎ АСНОЎНЫ ФІНАНСАВЫ 
ЗАКОН КРАІНЫ. АДНАК, У НЕЗАЛЕЖНЫХ ЭКАНАМІСТАЎ ПРАГНОЗЫ КІРАЎНІКА ЎРАДА ВЫКЛІКАЮЦЬ ВЕЛЬМІ ВЯЛІКІЯ СУМНЕ-
ВЫ.

САМЫ ДАРАГІ СЕАНС ПСІХАТЭРАПІІ Ў ГІСТОРЫІ
АЛЯКСАНДР ЛУКАШЭНКА РАЗМАЎЛЯЎ З РАСІЙСКІМІ ЖУРНАЛІСТАМІ ЧАТЫРЫ З ПАЛОВАЙ 
ГАДЗІНЫ. ЯК ЗВЫЧАЙНА, ГЭТА БЫЛА РАЗМОВА ПРА ЎСЁ І НІ ПРА ШТО.

Толькі тры правы
Самыя сумныя пытанні тычыліся 

палітыкі, і нядзіўна. Лукашэнка ўвесь 
час паўтарае адно і тое ж. Беларусь 
гатова прыняць усе інтэграцыйныя 
ініцыятывы Расіі, але пасля таго, 
як у Крамлі адмовіліся ад ідэі 
Канстытуцыі Саюзнай дзяржавы, 
«адбыўся злом». 

Што ж тычыцца правоў чалавека, 
то з іх Лукашэнка прызнае толькі 
тры: права на жыццё, права на пра-
цу і права на годную зарплату. Усё 
астатняе — балаўство.

Адказваючы на пытанні 
эканамічнага характару, Лукашэн-
ка ўвесь час звяртаецца за пацвяр-
джэннем лічбаў да членаў урада. 
Лукашэнка любіць падкрэсліць: 
далі б нам, як Грэцыі, 100 мільярдаў 
еўра альбо было б у нас столькі 
газу, колькі ў Казахстане ці ў Расіі, 
то жыла б рэспубліка ў раі. Пусціце 
хоць пампаваць нафту ў Расійскую 
Федэрацыю — практычна ўпрошвае 

прэзідэнт прысутных, а то англічане 
ці амерыканцы пампуюць, а мы з Ве-
несуэлы возім. Непарадак.

Тое ж тычыцца і прыватызацыі: 
«Аддамо нафтаперапрацоўчы за-
вод, але вы дайце свідравіну», — 
прапаноўвае Лукашэнка. 
Запланаваная мэта была дасягнута

Лукашэнка ставіў перад сабой 
толькі адну мэту. І ён яе дасягнуў: 
ён правёў з дапамогай расійскіх 
журналістаў для сябе самога се-
анс масавай псіхатэрапіі, масавага 
самагіпнозу. Зараз яму проста не-
абходны такія сеансы, паколькі ён 
прайграе па ўсіх франтах.

Яму трэба ўмацавацца ў скла-
данай сістэме адносін, у выкліках 
якой ён прайграе. У краіне плаўная 
дэвальвацыя, ад Расіі ён не атрымаў 
таго, чаго хацеў: ні нафты, ні но-
вых самалётаў на пераўзбраенне 
арміі. З Еўропай нічога новага. Зноў 
жа крызіс на носе, папулярнасць 
прэзідэнта падае.

Таму яму трэба было тэрмінова 
пераканаць самога сябе ў тым, што 
ён лепшы. Усе астатнія мэты, калі 
яны і існавалі, былі другаснымі.

Але варта адзначыць і яшчэ адзін, 
новы для Лукашэнкі момант: ён 
упершыню заняў новую для сябе 
псіхалагічную нішу — традыцый-
ную для беларуса нішу партызана, 
які «схаваўся ў бульбу». Адчуваю-
чы крах Еўразійскай эканамічнай 
супольнасці, ён ужо не бяжыць на-
перад з прапановамі. Ён аддаў яе на 
водкуп Назарбаеву і Пуціну. А калі 
гэты саюз праваліцца, Лукашэнка 
зноў знойдзе вінаватых — Пуціна і 
Назарбаева.

Так што прэс-канферэнцыя 
Лукашэнкі стала, напэўна, самым 
дарагім сеансам псіхатэрапіі ў 
гісторыі. Трэба тэрмінова выклікаць 
сюды экспертаў Кнігі рэкордаў 
Гінеса.

Сяргей КОЎШ, “Тут і цяпер”.

ЧАРГОВАЯ РАЗМОВА

12 кастрычніка на нарадзе па 
пытаннях развіцця кандытар-
скай галіны Аляксандр Лука-
шэнка даручыў ліквідаваць на 
гэтых акцыянерных таварыствах 
назіральныя саветы і павялічыць у 
іх долю дзяржавы да 57% - на «Ка-
мунарцы» і да 60% - на «Спартаку».

 «Камунарка» вядзе сваю 
гісторыю з 1905 года, «Спартак» 
- з 1924. У адкрытыя акцыянер-
ныя грамадства абедзве фабрыкі 
былі ператвораныя ў 1994 год-
зе. Пасля акцыянавання 49% ак-
цый «Камунаркі» стала належаць 
фізічным асобам, 51% - юрыдыч-
ным (22% складае доля дзяржавы, 
22,5%- амерыканскай кампаніі 
«Мол Карпарэйшн»). 49,6% акцый 
«Спартака» належыць фізічным 
асобам, 36,13% - замежнаму 
прадпрыемству Double Star 
International Ltd, 13,9% - Фонду 
дзяржмаёмасці Беларусі, 1,18% - 
ІП Triostar.

Трымальнікам кантрольных 
пакетаў акцый абедзвюх фабрык 
быў амерыканскі бізнэсмэн бе-
ларускага паходжання Марат 
Новікаў. Цяпер яны становяцца 
ўласнасцю дзяржавы. Паводле 
яго інфармацыі, Марат Новікаў 
зарэгістраваў свае прадпрыем-
ствы ў Амерыцы і Расіі, праз іх 
купляў сыравіну і ажыццяўляў 
продаж гатовай прадукцыі.

Ранейшыя дырэктары фабрык 
ад займаных пасадаў адхіленыя. 
«Камунаркай» і «Спартаком» ця-
пер кіруюць іншыя людзі. Дзярж-
доля ў гэтых ААТ будзе павялічана 
праз дадатковую эмісію акцый, 
бязвыплатна перададзеных 
дзяржаве. Пазачарговыя схо-
ду акцыянераў з гэтай нагоды 
павінны прайсці на «Спартаку» і 
«Камунарцы» 26 кастрычніка.

Юрыдычным падставай для 
ініцыявання канцэрнам «Белд-
зяржхарчпрам» правядзення да-

датковай эмісіі стала рашэнне 
Вышэйшага гаспадарчага суда 
(ВГС), які яшчэ ў жніўні гэтага года 
устанавіў, што дзяржаўная доля ў 
ААТ «Камунарка» і ААТ «Спартак» 
у свой час была прыніжаная.

Марат Новікаў, цяпер ужо былы 
ўладальнік кантрольнага пакета 
акцый, нават «ў самым дрэнным 
варыянце развіцця падзей не 
меркаваў, што справа можа скон-
чыцца такім чынам». «Я шкадую, 
таму што трэцяя частка майго 
працоўнага жыцця ўкладзена ў гэ-
тыя фабрыкі. А, можа, нават і ўсёй. 
Не думаю, што будзе захавана тое, 
што мы рабілі », - сказаў бізнесмен 
у каментары агенцтву« Бізнэс-
навіны ».

Паводле яго слоў, па выніках 
2012 «Спартак» павінен атры-
маць больш за 15 млн. даляраў 
прыбытку, «Камунарка» - 12-13 
млн. Калі б былі «злачынства і не-
празрыстыя інвестары, то, вядома 
ж, гэтых прыбыткаў б не было», 
падкрэсліў Новікаў. Ён таксама 
паведаміў, што сярэдняя зар-
плата на абедзвюх фабрыках 
перавысіла 600 даляраў.

«Мы стварылі сумеснае прад-
прыемства. Правыя або няпра-
выя, як можна, нават не указам 
прэзідэнта, а сказаць - і ўсё?! », - 
абурыўся Новікаў.

Ён выказаў здзіўленне тым, 
што падобная сітуацыя адбылася 
напярэдадні шырока разрэкла-
маванага ўладамі VII Беларускага 
інвестыцыйнага форуму. Аналітыкі 
перакананыя, што гісторыя з «Ка-
мунаркай» і «Спартаком» будзе 
мець негатыўныя наступствы.

«Усім, хто да гэтага часу яшчэ 
сумняваўся, зараз стала зразуме-
ла, што абарона правоў уласнасці 
ў Беларусі разумеецца ўладамі 
вельмі своеасабліва», - заявіў у ка-
ментары для БелаПАН эканаміст 
Сяргей Чалы.

«Тое, што адбылося, парушае 
закон аб акцыянерных тавары-
ствах. Па гэтым законе рашэн-
не аб скасаванні назіральнага 
савета можа прымаць толькі 
агульны сход акцыянераў. 
Відавочна, што ўласнасць у 
Беларусі можна абараніць аль-
бо на падставе нейкіх асабістых 
дамоўленасцей, альбо, як у вы-
падку з «Газпромам», пры дапамо-
зе міждзяржаўных пагадненняў, 
дзе дакладна прапісаны пункты аб 
абароне інвестыцый ад магчымых 
дзеянняў дзяржавы (гаворка ідзе 
аб умовах куплі- продажу «Газпро-
му» акцый кампаніі «Белтрансгаз» 
і яе далейшай дзейнасці - І.Л.) », - 
адзначыў Чалы.

Ён нагадаў, што каля года назад 
прыкладна тое ж самае адбылося 
з кампаніяй «Керамін». У ААТ яна 
таксама была пераўтворана на 
хвалі першай хвалі прыватызацыі, 
у першай палове 90-х гадоў 
мінулага стагоддзя. Актывы 
«Кераміна» таксама былі перадад-
зеныя дзяржаве паводле вуснага 
загаду Лукашэнкі.

Між тым бізнэс-супольнасць 
сітуацыю з кандытарскімі 
фабрыкамі праглыне моўчкі і 
паводзіць сябе па прынцыпе «мая 
хата з краю». «Мы разумеем, што 
бачым толькі верхавіну айсбер-
га, і што там адбывалася, пакуль 
ніхто не агучыў. У гэтай сітуацыі 
мы як кампанія ўстрымаемся ад 
якіх-небудзь каментароў », - заявіў 
журналістам 18 кастрычніка 
на прэс-канферэнцыі ў Мінску 
кіраўнік партнёра па Беларусі 
кампаніі «Эрнст энд Янг» Павал 
Лашчанка.

Калі закон адпачывае, а дзе-
лавыя колы не рызыкуюць абу-
рацца, ці варта чакаць, што ўлада 
зменіць сваё стаўленне да пры-
ватнаму бізнэсу і яго ўласнасці?

Ірына Леўшына.

УЛАДА ЗНОЎ АПРАНАЕ 
ШЫНЕЛЬ БАЛЬШАВІКА

НАСЕЛЬНІЦТВА 
ПАВЯРНУЛАСЯ 
СПІНОЙ ДА РУБЛЯ

Высокі попыт на ўклады з 
нізкім рызыкай

У верасні беларускія банкі 
былі вымушаныя знізіць даход-
насць па ўкладах у замежнай 
валюце. У буйных банках стаўка 
па валютных дэпазітах знізілася 
да 3-4% гадавых. Тым не менш, 
гэта не адбіла ў насельніцтва па-
ляванне захоўваць зберажэнні ў 
далярах. Больш за тое, ўкладчыкі 
пачалі пераводзіць рублёвыя 
дэпазіты ў замежную валюту.

У верасні, паводле апошніх 
статдадзеных, насельніцтва па-
меншыла тэрміновыя дэпазіты ў 
нацвалюце на 738 млрд. рублёў 
(зніжэнне на 5,1%) да 13,65 трлн. 
рублёў на 1 кастрычніка.

Адначасова з гэтым у верасні 
скараціўся аб‘ём рублёвых 
укладаў і прадпрыемстваў 
- за першы восеньскі месяц 
тэрміновыя дэпазіты юры-
дычных асоб у нацвалюце 
зменшыліся на 823,2 млрд. 
рублёў (зніжэнне на 5,5%) да 14,2 
трлн. рублёў на 1 кастрычніка.

У той жа час у верасні 
істотна выраслі валютныя 
ўклады як насельніцтва, так 
і прадпрыемстваў. Аб‘ём 
інвалютныя дэпазітаў фізічных 
асоб павялічыўся за месяц на 
5,5% да 45,3 трлн. рублёў, юры-
дычных асоб - на 8,6% да 23,2трлн. 
рублёў на 1 кастрычніка.

Такім чынам, у першым 
восеньскім месяцы назіраўся 
ператок рублёвых укладаў у 
валютныя. Рост дэпазітаў у за-
межнай валюце можна таксама 
растлумачыць тым акалічнасцю, 
што і свабодныя сродкі, наяўныя 
на руках, ўкладчыкі аддавалі пе-
равагу несці ў банк у замежнай 
валюце.

Вераснёўскі рост валютных 
дэпазітаў беларускія эканамісты 
тлумачаць ростам дэвальвацый-
ных чаканняў.

Што будзе далей?
На фоне павышэння попыту 

на замежную валюту сталі расці 
стаўкі па ... рублёвых дэпазітах. 
Банкі, відавочна, ўсвядомілі, 
што пры захаванні цяперашніх 
інфляцыйных працэсаў (дэваль-
вацыйных чаканняў) ўклады пад 
30% гадавых не вельмі прываб-
ныя для насельніцтва, таму па-
вышаюць працэнтны даход па 
рублёвых дэпазітах.

Дарэчы, «МТБанк» ужо давёў 
стаўкі па ўкладах у нацвалюце да 
39% гадавых, «Хоум Крэдыт Банк» 
прыцягвае рублі ў насельніцтва 
наогул пад 42%.

Банкіры называюць некалькі 
прычын росту працэнтных ста-
вак па рублёвых укладах.

«На міжбанку рублі сёння не 
возьмеш - дэфіцыт ліквіднасці, 
прадаваць валюту не хочац-
ца - гэта крайні выпадак. Таму 
даводзіцца падымаць стаўкі па 
дэпазітах, прыцягваючы рублё-
выя рэсурсы ў насельніцтва. 
Але гэтыя стаўкі па ўкладах 
адбіваюцца - спажывецкія крэ-
дыты сёння карыстаюцца по-
пытам з боку насельніцтва », 
- паведаміў Naviny.by начальнік 
упраўлення аднаго з вядучых 
рознічных банкаў.

Эксперты бачаць некалькі 
тлумачэнняў таго, чаму 
спажывецкія крэдыты ў апошнія 
месяцы сталі карыстацца 
ўстойлівым попытам. Па-першае, 
з пачатку года выраслі дахо-
ды насельніцтва (сярэдняя 
зарплата за студзень-жнівень 
павялічылася больш чым на 
40%). Яшчэ адна прычына падвы-
шэння попыту на крэдыты - усё 
тыя ж інфляцыйныя чаканні.

Павышэнне ставак па рублё-
вых дэпазітах, а таксама спажы-
вецкае крэдытаванне некалькі 
знізіць попыт насельніцтва на 
замежную валюту, аднак дэваль-
вацыйныя чаканні ў бліжэйшыя 
месяцы будуць захоўвацца, мяр-
куе Палхоўскі. «Змагацца ў на-
шай краіне з дэвальвацыйнымі 
чаканнямі складана. Таму, хут-
чэй за ўсё, попыт на валютныя 
дэпазіты застанецца », - лічыць 
эксперт.

На думку назіральнікаў, рэаль-
на змяніць настроі насельніцтва 
ў лепшы бок можа значны пры-
ток валюты ў краіну, які можна 
чакаць толькі з прычыны атры-
мання чарговага буйнога пазыкі 
ў крэдытораў, альбо ў выпадку 
продажу нейкага буйнога акты-
ву.

«Многае будзе залежаць 
ад таго, ці атрымаем мы знач-
ны прыток валюты звонку. Гэта 
можа быць альбо чарговы крэ-
дыт МВФ, верагоднасць атры-
мання якога пакуль невысокая, 
альбо буйная прыватызацый-
ная здзелка », - кажа Кацярына 
Барнукова, эксперт Беларускага 
эканамічнага даследча-адука-
цыйнага цэнтра (BEROC).

Цяперашняя сітуацыя, якая 
характарызуецца даларызацы-
яй укладаў, у агульным-то зака-
намерная. Плацяжы па знешнім 
дзярждоўгу чакаюць вялікія, 
гандлёвы баланс пагаршаец-
ца, прыватызацыя, якая магла 
б забяспечыць значны прыток 
валюты ў краіну, не ідзе. Вось 
насельніцтва і хвалюецца, што 
будзе далей ...

Дзмітрый Заяц, 
naviny.by

ГАЛОЎНЫ ТРЭНД ЦЯПЕРАШНЯЙ ВОСЕНІ - УСТОЙЛІВЫ ПОПЫТ НА 
ВАЛЮТНЫЯ ДЭПАЗІТЫ. ІНТЭРНЭТ-ГАЗЕТА NAVINY.BY ВЫРАШЫЛА 
РАЗАБРАЦЦА, ЧАМУ ПАВОДЗІНЫ ЎКЛАДЧЫКАЎ ВОСЕННЮ 
ЗМЯНІЛАСЯ І ЧАГО МОЖНА ЧАКАЦЬ НА РЫНКУ ДЭПАЗІТАЎ У 
БЛІЖЭЙШЫЯ МЕСЯЦЫ.

ДЗЕЛАВАЯ СУПОЛЬНАСЦЬ СПРАБУЕ ПЕРАВАРЫЦЬ РАСПАРАДЖЭННЕ ЛУКАШЭНКІ 
НАЦЫЯНАЛІЗАВАЦЬ ААТ «КАМУНАРКА» І «СПАРТАК». СТВОРАНЫ НАЙНЕБЯСПЕЧНЫ ПРЭ-
ЦЭДЭНТ, КАЛІ ДЗЯРЖАВА Ў АДЗІН МОМАНТ, ІГНАРУЮЧЫ ЎСЕ ЗАКОНЫ, МОЖА АДАБРАЦЬ 
ЎЛАСНАСЦЬ У ПРЫВАТНАГА БІЗНЭСУ. А ЗАМЕЖНЫЯ ІНВЕСТАРЫ АТРЫМАЛІ З БЕЛАРУСІ ЧАР-
ГОВЫ ТРЫВОЖНЫ СІГНАЛ.

ВАЛЮТНЫЯ ДЭПАЗІТЫ
СКАЗАНА – НАЦЫЯНАЛІЗАВАЦЬ!


